ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
	
 ՀՀ ֆինանսների նախարարություն
	21.05.2025թ.

	
	01/34-2/10887-2025

	Ձեր 02.05.2024թ.-ի NՆՄ/ԱՄ-2-1/12139-2025 գրությամբ ներկայացված՝ ««Հայաստանի Հանրապետության 2025 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
Նախագծով առաջարկվում է ՀՀ 2025թ.-ի պետական բյուջեով նախատեսված 1068 «Ժողովրդագրական վիճակի բարելավում» ծրագրի 12002 «Երեխայի ծննդյան միանվագ նպաստ» միջոցառումից վերաբաշխել 91,539.0 հազար դրամ 1160 «Հաշմանդամություն ունեցող անձանց սոցիալական ներառում» ծրագրի 11016 «Անձնական օգնականի ծառայություն» միջոցառման շարունակականությունն ապահովելու նպատակով:
Առաջարկում ենք Նախագծի հիմնավորմամբ անդրադարձ կատարել նվազեցվող միջոցառման գծով արձանագրված տնտեսումներին, ներկայացնել պակասեցման պատճառներն ու հաշվարկ-հիմնավորումները և նվազեցում նախատեսող միջոցառման գծով մինչև տարեվերջ լրացուցիչ պահանջը բացառող հիմնավորումները:
Ինչ վերաբերում է ներկայացված նախագծի տեխնիկական մասին, ապա անհրաժեշտ է նախագծին կից NN 3 և 4 Հավելվածներում նվազեցվող՝ 1068  «Ժողովրդագրական վիճակի բարելավում» ծրագրի 12002 «Երեխայի ծննդյան միանվագ նպաստ» միջոցառման ոչ ֆինանսական արդյունքային ցուցանիշները ևս նվազեցնել։
Միաժամանակ, հաշվի առնելով 2026-2028թթ. միջնաժամկետ հատվածի հարկաբյուջետային սահմանափակումները՝ առաջարկում ենք ձեռնպահ մնալ նոր լրացուցիչ պարտավորություններ առաջացնող փոփոխությունների նախաձեռնումից, կամ ներկայացնել ոլորտի այլ ծրագրերի օպտիմալացման առաջարկություն, որոնց տնտեսումների հաշվին հնարավոր կլինի իրականացնել հավելյալ ծախսերի ֆինանսավորումը:

